
Rezime/Abstract

Bolest djeteta predstavlja izuzetno jak stresor koji usljed čestih hospitalizacija ima za posljedicu odvajanje djeteta iz
njegovog primarnog okurženja i osoba sa kojima ima jake veze. Ovim istraživanjem su se nastojala utvrditi obilježja
ponašanja i emocionalne prilagođenosti kod hronično hospitalizirane djece i adolescenata, prevalenca internaliziranih i
eksternaliziranih poremećaja prilagođavanja te ispitati postojanje povezanosti problema prilagođenosti sa pojavom
anksioznosti. Teorijski okvir rada predstavljen je kroz teoriju privrženosti. U skladu sa ciljevima istraživanja postavljene su
četiri hipoteze koje su statističkim metodama potvrđene. Istraživanje je provedeno na Klinici za dječije bolesti
Univerzitetsko-kliničkog centra Tuzla na uzorku od 120 ispitanika. Podaci su prikupljeni tokom 2014. godine. Za analizu
prikupljenih podataka korišten je statistički paket SPSS 20.0. Rezultati su pokazali da kod hronično hospitalizirane djece i
adolescenata postoji širok spektar simptoma od emocionalnih do bihevioralnih koji su posljedica hronične hospitalizacije,
kao i precizna distinkcija između internaliziranih i eksternaliziranih problema. Došlo se do pokazatelja da hronično
hospitalizirana djeca i adolescenti ispoljavaju tešku do umjerenu prilagođenost na skali kliničke psihopatologije, te da
postoji povezanost poremećaja prilagođavanja sa pojavom anksioznosti. Ovakvi rezultati upućuju na nužnost
pravovremenog reagovanja u pružanju stručne pomoći u ovladavanju nastalih teškoća. Ključne riječi: hronična
hospitalizacija djece, privrženost, prilagođenost, poremećaji ponašanja

